
Á fundi samgöngunefndar þann 13. desember var þess farið á leit, að Landssími 
íslands hf. gerði nefndinni skriflega grein fyrir þeim sjónarmiðum sem stuttlega voru 
reifuð og lutu að frumvarpi til laga um Póst- og fjarskiptastofnun. Fara athugasemdir 
Landssímans hér á eftir.

Frumvarp til laga um Póst- og fjarskiptastofnun er lagt fram samhliða frumvarpi til 
nýrra fjarskiptalaga. Hefur Landssíminn þegar gert nefndinni skriflega og munnlega 
grein fyrir sjónarmiðum sínum varðandi það frumvarp.

Landssíminn telur almennt nauðsynlegt og eðlilegt að löggjafínn skerpi og skýri 
valdheimildir Póst- og fjarskiptastofnunar með þeim hætti sem lagt er til í 
frumvarpinu. Fyrirtækið gerir því ekki veigamiklar athugasemdir við frumvarpið og 
kýs að afmarka sig við fá afar mikilvæg atriði.

1. Valdmörk Póst- og Ijarskiptastofnunar og Samkeppnisstofnunar, sbr. 2. mgr. 
3. gr. frv.

í 2. mgr. 3. gr. er Póst- og fjarskiptastofnun fengið það mikilvæga hlutverk, 
sem raunar liggur þó í hlutarins eðli, að framfylgja lögum um íjarskipti og 
póstþjónustu. Skal það gert m.a. með því að stuðia að samkeppni milli 
fyrirtækja í fjarskiptaþjónustu og rekstri fjarskiptanets. Þá segir að Póst- og 
fjarskiptastofnun og Samkeppnisstofnun skuli setja „sameiginlegar 
leiðbeinandi reglur um meðferð og úrlausn mála sem geta bæði fallið innan 
marka laga um póst- og fjarskiptamál og samkeppnislaga. Skulu reglur þessar 
birtar.“

í athugasemdum við þessa málsgrein segir að með setningu og birtingu slíkra 
reglna sé unnið gegn hugsanlegri óvissu fyrirtækja um valdmörk og lögsögu 
þessara stjómvalda. Landssíminn tekur heilshugar undir nauðsyn þess að 
valdmörk þessara stofnana verði skýrð, enda ekki vanþörf á. Hins vegar er það 
galli að ekki sé kveðið með beinum hætti á um hvenær slíkar reglur muni 
liggja fyrir. A f fenginni reynslu m á búast við að samráð og samskipti þessara 
eftirlitsaðila nái ekki tilætluðum árangri nema löggjafmn setji því skýran

tímaram ma hvenær þessar reglur liggi fyrir. Að öðrum kosti verður 
réttaróvissa enn ríkjandi með tilheyrandi óþægindum fyrir fyrirtæki á þessum 
markaði. Þá verður heldur ekki séð að réttaróvissu verði eytt nema reglur 
þessar verði bindandi eins og gengur og gerist með aðrar stjómvaldsreglur, en 
í frumvarpinu er einungis uppi fyrirætlan um að reglum ar verði leiðbeinandi.

A f ofangreindum ástæðum leggur Landssíminn það til að orðið „leiðbeinandi“ 
í 2. mgr. 3. gr. falli niður og að kynnt verði til sögunnar bráðabirgðaákvæði 
sem mæli fyrir um að reglur samkvæmt 2. mgr. 3. gr. skuli settar eigi síðar en 
þrem ur mánuðum eftir gildistöku laganna.

Gjaldtaka o.fl., sbr. 11. gr. frv.

Stuttnúmer
í 3. mgr. 11. gr. er að finna afar sérstakt ákvæði um svokölluð stuttnúmer, sem 
ekki verður séð að þjóni neinum rökbundnum eða sanngjömum tilgangi. Þam a 
er kveðið á um, að til viðbótar árlegu gjaldi sem standi undir kostnaði Póst- og 
fjarskiptastofnunar við umfjöllun og afgreiðslu númeramála skuli tekið 
„200.000. kr. gjald fyrir fjögurra stafa númer og 1.000.000 fyrir þriggja stafa 
númer“ . Segir í athugasemdum, að þetta háa gjald þjóni m.a. þeim tilgangi að 
„draga úr eftirspum þar sem um tiltölulega fá númer er að ræða og því erfitt, 
þegar til lengri tíma er litið, að anna eftirspum .“

í fyrsta lagi skal dregið í efa að raunveruleg nauðsyn kalli á þá skattpíningu 
sem hér er lögð til, enda þótt eftirspum kunni að vera nokkur eftir 
stuttnúmemm. Virðist forsjárhyggja ráða hér ferð fremur en raunvem leg þörf 
fyrir takmarkanir. Þótt samkeppni sé nú að ryðja sér til rúms á íslenskum 
ijarskiptamarkaði verður fjöldi fyrirtækja á þessum litla markaði aldrei 
sambærilegur við það sem gerist í þeim ríkjum þar sem reglur a f  þessum toga 
hafa verið settar.

í öðm  lagi er rétt að minna á, að Landssímanum hefur þegar verið úthlutað 
allnokkmm þriggja stafa númerum. M á þar nefna 118, 145 og 146. Fyrirtækið 
hefur í framhaldinu lagt í góðri trú út í umtalsverðan markaðs- og 
kynningarkostnað til að auglýsa þá þjónustu sem þam a er að baki. Það líkist 
nánast eignaupptöku að ætla nú að leggja þvílíka skattakvöð á þjónustu eins og 
klukkuna og bilanatilkynningar og raun ber vitni. Landssíminn mun ekki og 
getur ekki a f  viðskiptalegum ástæðum unað við slíka aðför. Því er fyrirséð að 
markmiði fmmvarpshöfunda um að draga úr eftirspum verði ekki einungis náð 
heldur gott betur. Eftirspumin verður engin og umrædd þjónusta, e.t.v. að 118 
undanskilinni, færð í fjögurra eða jafnvel fímm stafa númer e f frumvarpið nær 
fram að ganga með þessum hætti.

Því er lagt til að fallið verði ffá þessari vafasömu fyrirætlan og lokamálsliður
3. mgr. 11. gr. felldur niður.

Rekstrargjald
Samkvæmt 4. mgr. 11. gr. frumvarpsins skulu fjarskiptafyrirtæki og 
rekstrarleyfíshafar greiða árlegt rekstrargjald sem nemi 0,25% a f  bókfærðri 
veltu.



Á fundi nefndarinnar hefur þegar verið gerð athugasemd við þetta ákvæði enda 
vandséð að á stækkandi markaði, þar sem velta mun aukast frá ári til árs, sé 
eðlilegt að binda rekstrargjaldið við 0,25% um ómunatíð. Fengust þau svör ffá 
fulltrúa samgönguráðuneytis að frumvarpstexta hafí verið breytt úr „allt að 
0,25%“ vegna ákvæða í stjómarskrá lýðveldisins.

Allar tekjur samkvæmt 11. gr., að undanteknu leyfisbréfagjaldi skv. 1. mgr., 
renna óskiptar til reksturs Póst- og ljarskiptastofnunar. Fyrirséð er að bókfærð 
velta fyrirtækja mun aukast með aukinni samkeppni og fjölbreyttari þjónustu. 
Þegar fram í sækir mun hlutverk Póst- og fjarskiptastofnunar á hinn bóginn 
fara minnkandi, enda munu venjulegar reglur viðskiptalífsins taka við þegar 
samkeppni hefur í reynd verið innleidd á öllum sviðum fjarskipta.

Er a f þessum sökum eðlilegt að stofnuninni verði gert að ráðstafa rekstrar- 
afgangi til lækkunar á umræddu 0,25% gjaldi. Er því lagt til að á eftir 1. tl.
4.mgr. 11. gr. komi nýr töluliður sem hljóði svo:
“Verði rekstrarafgangur a f  starfsemi Póst- og fjarskiptastofnunar skal hann 
kom a til hlutfallslegrar lækkunar á rekstargjaldi næsta árs miðað við 
inngreiðslur.”

Síðasta atriðið, sem Landssíminn vekur athygli nefndarinnar á, er einnig að 
finna í 4. mgr. 11. gr., nú í síðasta málslið sem hljóðar svo:
„Með bókfærðri veltu er átt við rekstrartekjur sem leyfishafi hefur a f 
leyfisbundinni starfsemi sinni hér á landi.“

Þetta er óbreytt orðalag frá gildandi lögum, en ágreiningur hefur verið um 
túlkun. Landssíminn, með fulltingi Ríkisendurskoðunar, hefur verið þeirrar 
skoðunar að uppgjörstekjur og -gjöld milli fjarskiptafýrirtækja falli utan þessa 
stofns til rekstrargjalds. Elér er t.d. um að ræða gjöld sem Landssíminn 
innheimtir a f  sínum viðskiptavinum fýrir hringingar í númer annarra 
rekstrarleyfishafa og Landssíminn skilar að þeirra kröfu. Augljóst er að hluti 
annarra fyrirtækja í slíkum símtölum getur ekki talist til veltu Landssímans.
Til að taka allan vafa um þennan skilning leggur Landssíminn til að 
lokamálsliður 4. mgr. 11. gr. orðist svo:

„Með bókfærðri veltu er átt við rekstrartekjur sem leyfishafi hefur a f eigin 
leyfisbundinni starfsemi sinni hér á landi.“

forstöðumaður lögfræðideildar


